
    ᑐᓴᒐᒃᓴᖅ 

   
ᓄᓇᕗᑦ ᓇᓗᓇᖅᓯᓂᐊᖅᐳᖅ ᓇᖕᒥᓂᖅ ᐱᖁᑎᒋᔭᐅᔪᑦ ᓇᓗᓇᐃᖅᑕᐅᓯᒪᔾᔪᑦ 
ᑎᑎᕋᖅᑕᐅᓯᒪᒋᐊᖃᕐᓂᖏᓐᓄᑦ ᐱᖁᔭᖅ ᐊᑐᓕᕐᓂᐊᖅᑐᖅ ᒪᐃ 7, 2001 

 
ᐃᖃᓗᐃᑦ, ᓄᓇᕗᑦ (ᐊᐃᐳᕈ 24, 2001) - ᓇᖕᒥᓂᖅ ᐱᖁᑎᒋᔭᐅᔪᑦ ᓇᓗᓇᐃᖅᑕᐅᓯᒪᔾᔪᑦ 
ᑎᑎᕋᖅᑕᐅᓯᒪᒋᐊᖃᕐᓂᖏᓐᓄᑦ ᐱᖁᔭᖅ ᐊᑐᓕᕐᓂᐊᖅᑐᑦ ᒪᐃ 7, 2001. 
 
ᓯᕗᓕᖅᑎ ᐊᒻᒪ ᐃᖅᑲᖅᑐᐃᓂᓕᕆᔨᒃᑯᓐᓄ ᒥᓂᔅᑕ ᐹᓪ ᐅᑲᓕᖅ ᐅᖃᓚᐅᖅᑐᖅ ᑖᒃᑯᐊ 
ᐱᖁᔭᒃᓴᐃᑦ ᐊᓯᔾᔩᒻᒪᕆᖕᓂᐊᖅᑐᑦ ᖃᓄᖅ ᐱᕋᔭᒃᑕᐅᔾᔭᐃᒃᑯᑕᖃᕐᓂᐊᕐᓂᖏᓐᓂᒃ ᓇᖕᒥᓂᖅ 
ᐱᖁᑎᒋᔭᐅᔪᑦ ᑎᑎᕋᖅᑕᐅᓯᒪᔪᑦ ᓄᓇᕗᒥ ᐱᑕᖃᖅᑎᑦᑎᓗᑎᒃ ᓄᒃᑎᕆᐊᖃᕐᓂᖏᓐᓂᒃ 
ᑎᑎᕋᖅᓯᒪᑐᐃᓐᓇᖅᑐᓂᒃ ᐸᐃᑉᐹᓂ ᓄᑖᓄᑦ ᖃᕆᔭᐅᒃᑯᑦ ᑐᖅᑯᖅᑕᐅᓯᒪᔾᔪᑎᖃᓕᕐᓗᑎᒃ. 
 
ᑖᓐᓇ ᒪᓕᒐᖅ ᐊᓯᔾᔩᒻᒪᕆᖕᓂᐊᖅᑐᖅ ᖃᓄᖅ ᑕᒪᒃᑯᐊ ᑎᑎᕋᖅᑕᐅᓯᒪᒋᐊᓖᑦ ᐊᖏᔫᑎᓄᑦ 
ᓇᖕᒥᓂᖅ ᐱᖁᑎᒋᔭᐅᔪᓄᑦ ᑎᑎᕋᖅᑕᐅᓯᒪᖃᑦᑕᕐᓂᖏᓐᓄᑦ ᓄᓇᕗᒥ ᑕᒪᓐᓇ ᓄᒃᑎᕈᑕᐅᓂᐊᖅᑐᖅ 
ᐸᐃᑉᐹᑎᒍᑦ ᑎᑎᕋᖅᑕᐅᓯᒪᖃᑦᑕᕐᓂᖏᓐᓂᒃ ᖃᕆᓴᐅᔭᒃᑰᖔᓕᕐᓗᑎᒃ ᓄᑖᒧᑦ 
ᐊᑐᖅᑕᐅᓂᐊᓕᖅᑐᒧᑦ. 
 
"ᑖᓐᓇ ᐱᖁᔭᖅ ᒪᓕᒃᓯᒪᔪᖅ ᐊᑐᖅᑕᐅᒐᔪᒃᑐᓂᒃ ᐱᖁᔭᕐᓂᒃ ᑲᓇᑕᒥ ᐊᒻᒪᓗ ᐱᐅᓂᖅᓴᐅᓂᐊᖅᑐᖅ 
ᒪᓕᒐᓱᕐᓗᒋᑦ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᑦ ᓇᖕᒥᓂᖃᖅᑐᑦ ᑮᓇᐅᔭᓕᕆᔭᐅᓂᖏᓐᓂᒃ ᐊᒻᒪᓗ 
ᐊᓯᖏᑦ ᐊᒃᑐᖅᑕᐅᔪᑦ ᓇᓗᓇᐃᖅᓯᒪᔭᕆᐊᖃᕐᓂᖏᓐᓄᑦ ᐱᖁᑎᒋᔭᐅᔪᑦ ᓇᖕᒥᓂᕆᔭᐅᔪᑦ," 
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ. 
 
ᑖᓐᓇ ᐊᕕᒃᑐᖅᓯᒪᓂᐅᔪᓕᒫᒥ, ᓇᖕᒥᓂᖅ ᐱᖁᑎᒋᔭᐅᔪᓄᑦ ᑎᑎᕋᖅᑕᐅᓯᒪᕕᒃ ᓇᓗᓇᐃᖅᓯᓯᒪᕕᒃ 
ᐱᔪᓐᓇᖅᑎᑦᓯᓂᐊᖅᑐᑦ ᑮᓇᐅᔭᓕᕆᓂᕐᒧᑦ ᐱᓕᕆᕕᐅᔪᓂᒃ, ᒪᓕᒐᓕᕆᔨᓄᑦ ᐊᒻᒪᓗ 
ᐊᔾᔨᒌᙱᖅᑐᓄᑦ ᑕᑯᒃᓴᐅᑎᑦᑎᔨᓄᑦ ᖃᐅᔨᒃᑲᐃᓗᑎᒃ ᓇᓗᓇᐃᖅᑕᐅᓯᒪᓂᖓᓂᒃ ᐊᓪᓚᒡᕕᖏᑦ, 
ᐊᖏᕐᕋᖏᓪᓘᓐᓃᑦ ᖃᕆᓴᐅᔭᒃᑯᑦ. 
 
ᓄᓇᕗᒥ ᓄᑖᖅ ᓇᖕᒥᓂᖅ ᐱᖁᑎᒋᔭᐅᔪᑦ ᓇᓗᓇᐃᖅᑕᐅᓯᒪᔾᔪᑦ ᑎᑎᕋᖅᑕᐅᓯᒪᒋᐊᖃᕐᓂᖏᓐᓄᑦ 
ᐱᖁᔭᖅ ᐃᓚᓕᐅᑎᔭᐅᓯᒪᔪᖅ ᐊᑕᐅᓯᕐᒨᒐᓕᖅᑐᒋᑦ ᐃᑲᔫᑕᐅᔪᑦ ᑖᒃᑯᓅᓇ ᖃᕆᓴᐅᔭᒃᑰᖅᑎᑦᑎᔩᑦ 
Atlantic Canada On-Line. ᑖᒃᑯᐊ ᖃᕆᓴᐅᔭᒃᑰᕈᑏᑦ ᐊᒥᓱᕈᕆᐊᕆᒻᒪᕆᖕᓂᐊᖅᑐᑦ 
ᐊᕕᒃᑐᖅᓯᒪᓂᐅᔫᑉ ᐅᕝᕙᓘᓐᓃᑦ ᐊᕕᒃᑐᑦᓯᒪᓂᐅᔪᑦ ᓇᓗᓇᐃᖅᓯᔪᒪᒃᐸᑕ ᑎᑎᕋᖅᑕᐅᑎᓪᓗᑎᒃ 
ᐊᒻᒪᓗ ᕿᓂᕈᓐᓇᖅᑐᑎᒃ.  ᐊᑐᕈᓐᓇᕐᓂᖅ ᑖᑦᓱᒥᖓ ᓄᓇᕗᒥ ᓇᖕᒥᓂᖅ ᐱᖁᑎᒋᔭᐅᔪᑦ 
ᓇᓗᓇᐃᖅᑕᐅᓯᒪᔾᔪᑦ ᑎᑎᕋᖅᑕᐅᓯᒪᒋᐊᖃᕐᓂᖏᓐᓄᑦ ᐱᖁᔭᕐᓂᒃ ᐱᔭᐅᔪᓐᓇᕐᓂᐊᖅᑐᑦ ᐊᑏᑦ 
ᑎᑎᕋᖅᑕᐅᖁᓗᒍ ᑖᒃᑯᓅᓇ ᖃᕆᔭᐅᔭᒃᑰᖅᑎᑦᑎᔩᑦ. 

ᓇᓗᓇᐃᖅᑕᐅᓂᖓ ᓇᖕᒥᓂᖅ ᐱᖁᑎᒋᔭᐅᔪᓄᑦ ᓇᓗᓇᐃᖅᑕᐅᓯᒪᔾᔪᑦ 
ᑎᑎᕋᖅᑕᐅᓯᒪᒋᐊᖃᕐᓂᖏᓐᓄᑦ  ᐲᖅᑎᑦᓯᓂᐊᖅᑐᑦ ᐊᓯᖏᓐᓂᒃ ᐱᖁᔭᕐᓂᒃ ᐊᑐᓚᐅᖅᑐᓂᒃ 
ᒪᑯᓂᖓ: ᑕᖅᑲᐅᖓ ᐃᓄᓕᒫᓄᑦ ᖃᐅᔨᒃᑲᐃᔾᔪᑕᐅᔪᖅ ᐆᒥᖓ ᓇᖕᒥᓂᖁᑎᒋᔭᐅᔪᓄᑦ ᐱᖁᑎᓄᑦ 
ᓇᓪᓕᐅᒃᑯᒫᖅᑖᕈᑎᓂᒃ ᐊᑭᓕᒃᓴᓂᖕᓂᕐᒧᑦ ᐱᖁᔭᕐᒥᒃ ᐊᑐᕈᓐᓃᖅᑎᑦᑎᔾᔪᑕᐅᓂᐊᖅᐳᖅ ᐅᑯᓂᖓ 
ᐱᖁᔭᕐᓂᒃ: ᑎᑎᖅᑲᑎᒍᑦ ᐊᑭᓕᒃᓴᕆᔭᐅᔪᓂᒃ ᐊᓯᒧᑦ ᑐᓂᓯᓂᕐᒧᑦ ᐱᖁᔭᖅ, ᓂᐅᕕᖅᑕᐅᔪᑦ 
ᓇᓕᖅᑲᖃᖅᑎᑕᐅᓂᖏᓐᓄᑦ ᐱᖁᔭᖅ, ᒪᓕᒐᖃᖅᑎᑕᐅᓪᓗᑎᒃ ᓂᐅᕕᐊᒃᓴᕆᔭᐅᕙᒃᑐᓄᑦ ᐱᖁᔭᖅ, 
ᑯᐊᐳᕇᓴᐅᔪᑦ ᑐᖅᑯᐃᓯᒪᓂᖏᓐᓄᑦ ᑎᑎᕋᖅᑕᐅᓂᖏᓐᓄᑦ ᐱᖁᔭᖅ, ᐊᒻᒪᓗ ᑎᑎᕋᖅᑕᐅᔭᕆᐊᓖᑦ 
ᑐᖅᑯᐃᕕᖏᓐᓄᑦ ᐱᖁᔭᖅ. ᐊᒥᓱᐸᓗᐃᑦ ᐊᓯᖏᑦᑕᐅᖅ ᐱᖁᔭᐃᑦ ᐋᖅᑭᒋᐊᖅᑕᐅᓂᐊᕐᒥᔪᑦ 
ᐊᒃᑐᐊᓂᖃᕈᑕᐅᓗᑎᒃ ᑖᔅᓱᒥᖓ ᓄᑖᒥᒃ ᒪᓕᒐᐅᓂᐊᖅᑐᒥᒃ, ᐃᓚᒋᔭᐅᓂᐊᕐᒥᔪᖅ ᐅᓇ ᓇᖕᒥᓂᖅ 
ᐱᓕᕆᕝᕕᓕᖕᓄᑦ ᑎᒥᐅᔪᓄᑦ ᐱᖁᔭᖅ, ᓂᐅᕕᐊᒃᓴᖃᕈᔾᔨᖃᑦᑕᖅᑐᓄᑦ ᐱᖁᔭᖅ, ᓄᓇᓯᐅᑎᒃᑯᕕᖕᓂ 
ᑲᒪᔩᑦ ᒪᓕᒐᖅᑎᒍᑦ ᐱᔪᓐᓇᐅᑎᖃᕐᓂᖏᑦ ᐊᑭᓕᒃᓴᓖᑦ ᐱᖁᑎᖏᓐᓂᒃ ᐸᐸᑕᐅᔪᓐᓇᕐᓂᕐᒧᑦ 
ᐱᖁᔭᖅ, ᐊᒻᒪᓗ ᐱᖁᑎᓂᒃ ᓂᐅᕐᕈᑎᖃᖃᑦᑕᕐᓂᕐᒧᑦ ᐱᖁᔭᖅ. 

ᑐᑭᓯᒋᐊᒃᑲᓐᓂᕈᒪᒍᑦᓯ, ᖃᐅᔨᒋᐊᕐᕕᒋᓗᒍ 
 
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 975-6000 
ᓱᑲᑦᑐᒃᑯᑦ:  (867)  5-6099 
ᖃᕆᓴᐅᔭᒃᑯᑦ: whalonen@gov.nu.ca  


